
VETERINÆRTENESTA - TILSKOT 2015-2019     
 
 
Tilråding frå rådmannen: 
 
For å medverke til å sikre kompetanse og kapasitet i veterinærtenesta for Hareid, 
Herøy, Sande og Ulstein når kommuneveterinær John Osnes går av med pensjon, 
vil desse kommunane gi eit driftstilskot til veterinærane som dagleg har teneste på 
Veterinærkontoret. 
 
Herøy kommunestyre vedtek fylgjande: 
 

1. Samla driftstilskot for Hareid, Ulstein, Sande og Herøy kommunar vert sett til 
kr 300 000,-. Herøy kommune sin andel er 25% av samla driftstilskot, totalt kr 
75.000,-. Driftstilskotet vert regulert årleg i tråd med endring i 
konsumprisindeksen, og skal gjelde for 5 år frå 01.01.2015.   

 
2. Stimuleringstilskotet (statleg) som kan bli tildelt etter søknad for kvart år, vert 

overført direkte til veterinærane. Av administrasjonstilskotet går kr 10 000 til 
Ulstein kommune som «vertskommune», resten til veterinærane. 

 
3. Ordninga med driftstilskot opphøyrer 31.12.2019 med mindre ikkje vesentlege 

endringar i driftsvilkår og finansiering kjem til i perioden.   

Særutskrift: 
Hareid kommune 
Ulstein kommune 
Sande kommune 
Søre Sunnmøre Landbrukskontor 
Økonomiavdelinga, her 

Vedlegg: 

1. Seier opp stillinga som kommuneveterinær i Hareid, Herøy, Sande og Ulstein. 
2. Søknad om veterinært driftstilskot 
3. Husdyrtal Hareid, Ulstein, Herøy 2013 
4. Husdyrtal Sande 2013 

 
 
 
Saksopplysningar: 
 
Saka er utarbeida likelydande for alle dei involverte kommunane, med rådmann i 
Ulstein som sakshandsamar.  
 

* * * 
 
Kommuneveterinær John Osnes melde i brev av 25.01.2014 at han seier opp 
stillinga si med verknad frå 01.09.2014 og tek ut pensjon.  Han held fram som 1 av 4  
i klinisk veterinærvakt etter avtale gjort i 2013 og som går fram til september 2017.  
Stillinga som kommuneveterinær vart oppretta av Hareid og Ulstein i 1979 og frå 
1984 vart Herøy og Sande også med.  Desse fire kommunane utgjer eit 
veterinærdistrikt. John Osnes har i brevet gjeve eit kort historisk oversyn med 
bakgrunn og utvikling for denne stillinga.  Han viser til kva som er stoda i 
nærliggande og samanliknbare kommunar/vaktdistrikt etter at kommuneveterinær 
slutta og stillingane vart nedlagde.  
 
Etter lov om «veterinærer og annet dyrehelsepersonell» av 15.06.2001 har 
kommunane etter § 3a ansvar for å syte for tilfredsstillande tilgang på tenester frå 
dyrehelsepersonell (produksjonsdyr, smådyr/kjæledyr) og har ansvar for å 
organisere klinisk veterinærvakt utanom ordinær arbeidstid. 
 
Som også skissert av John Osnes opnar det seg minst tre alternative vegval: 
 

1) Stilling som kommuneveterinær vert oppretthalden og lyst ut,  
 
2) stillinga vert nedlagt og det blir satsa på at veterinærane har kapasitet og 
god nok inntening til å drive veterinærtenestene i distriktet utan særlege 
stimuli/økonomisk hjelp frå kommunane,  
 
3) kommunane gir driftstilskot som kan sikre at veterinærane har god nok 
økonomi og kapasitet til å gi ei tenleg og god teneste. 
 

Dette er bakgrunnen for at saka kjem opp til behandling i dei fire samarbeidande 
kommunane.  Det er avtala at Ulstein lagar eit felles saksframlegg. 
 
Utanom kommuneveterinæren som har vore finansiert av kommunane (sjå om 
fordeling av kostnadane i Osnes sitt brev) gir staten tilskot, som: Vakttilskot, 
administrasjonstilskot og stimuleringstilskot.  For å jamne ut kostnadane mellom 
husdyrprodusentar som brukar veterinærtenestester kan det etter søknad bli gjeve 
tilskot til å dekkje reiseutgifter og reisetillegg som kompensasjon for reisetid. 
Vakttilskot for 2013 var 687 607 kroner, administrasjonstilskot 27 640 kroner, samla 
til vårt distrikt 715 247 kroner. Stimuleringstilskotet (midlar til tiltak for å sikre tilgang 

på veterinærtenester i kommunar med dårleg næringsgrunnlag – få dyr, lange 
avstandar m.m.) for 2014 er 84 500 kroner. 
Innteninga for veterinærane kjem i hovudsak frå behandlingshonorar, på dagtid 
08.00-16.00 på virkedagar og  betaling for behandling også andre tider på døgnet og 
i helgane.  Veterinærane må halde eigen bil, utstyr, kontor- og behandlingsrom, 
kontorutgifter m.m. 
 
Husdyrtalet (produksjonsdyr (kyr, sauer) ) har gått mykje ned dei siste 5-6 åra, og av 
oversikt for 2012 og 2013 (sjå vedlegg) er det framleis nedgang.  Veksande tal på 
smådyr/kjæledyr kan seiast å bere oppe ei veterinærteneste som er god for alt 
dyrehald.  Sjå i søknaden datert 28.05. 2014 frå veterinærane om liten inntekt for 
den som har dagpraksis produksjonsdyr,  «meir og rekne som ei uløna vaktteneste 
fram til den betalte vakta tek over frå kl 16». Sjå vidare om utgifts- og inntektsside i 
søknaden under «Bakgrunn for søknad om driftstilskot».  
Som vist til har kommunane plikt til å sikre tilfredstillande 
veterinærteneste/dyrehelseteneste også for smådyr.  Kva som er «tilfredsstillande» 
vil det i mangel av klare standardar vere ulike meiningar om, og gjeld både lokale, 
utstyr, tilgjenge/kapasitet og kompetanse.  Ut over ein minstestandard vil brukarane 
sine behov og ønskje, kva dei etterspør, kva som er muleg og forsvarleg, -  styre 
veterinærane sin praksis, kompetanseutvikling og kva dei held seg med av utstyr.   
 
Om kommunane bør gi direkte hjelp for å sikre eit tilbod som er betre enn 
minstestandarden ved å gi eit driftstilskot, bør i vår sak sjåast i samanheng med om 
det sikrar ei god nok teneste også til dei som har produksjonsdyr.  At etterspurnaden 
etter hjelp til kjæledyr har auka er ikkje fordi eigarane lever av desse, men heller for 
sine smådyr.  For mange er det i vår tid eit tilskot til god helse, mentalt og fysisk.  
Det auka behovet har gitt grunnlag for å bygge ny smådyrsklinikk, utstyre den godt, 
og det har gjort at bemanninga har vore god nok til å sikre utrykking til dei som held 
produksjonsdyr også på dagtid kvardagane.  
 
Når kommuneveterinæren går av med pensjon, vil det merkast både på kapasitet og 
kompetanse.  Med same produksjon kan dei to veterinærane få betre inntening kvar 
for seg.  Vakta på dagtid 0800-1600 vil framleis gi varierande, men liten inntekt pga 
få utrykningar. Og det er i liten grad muleg at den som har dagpraksis for 
produksjonsdyr kan ta seg av smådyr på same tid.  For å kunne imøtekome behovet 
på smådyrssida kan det bli nødvendig å tilsetje fleire veterinærar.  Alt no arbeider 
assistentar i vel 100 % stilling til saman. Desse eller utviding av slik hjelp vil ikkje 
kunne erstatte bortfallet av kommuneveterinær-ressursen.  
 
Som det går fram av brevet frå John Osnes, vert det stadig færre veterinærar som 
har fast stilling i kommunen.   Nokre stadar er det oppretta driftstilskot til 
privatpraktiserande veterinærar, andre stadar ikkje.  Eg vil ikkje å tilrå at 
kommuneveterinær-heimelen vert vidareført, men argumenterer for at kommunane 
gir eit driftstilskot ei periode framover. 
 
Vurdering og konklusjon: 
Eg vurderer det slik at ein ny veterinær knytta til Veterinærkontoret i Ulsteinvik ikkje 
er aktuelt med det første, - meir truleg kjøp av veterinærtenester frå andre 
distrikt/privatpraktiserande veterinærar.  Eit driftstilskot som alternativ til å vidareføre 
stilling som kommuneveterinær, vil gjere dette muleg økonomisk å kjøpe hjelp i 
periodar og iallfall på mellomlang sikt garantere kapasitet og kompetanse for alt 
dyrehald i distriktet. 

Lønn, arbeidsgjevaravgift, pensjonskostnader, kontorleige og kontorutgifter utgjer 
nærare/omlag 600 000 kr pr. år no (540 000 i 2012).  Kostnadane har vore fordelt 
slik: 37 % Ulstein, 25 % på kvar Hareid og Herøy, 13 % Sande.  Sande sitt lave 
bidrag, sjå forklaring i brevet til Osnes.  Vakttilskot går til dei som har avtale om 
beredsskapsvakt utanom dagtid som før, Stimuleringstilskotet (for 2014 vel 84 000 
kr) vert å dele likt mellom dei to veterinærane.  Av administrasjonstilskotet vil eg tilrå 
at Ulstein kommune som «vertskommune» får 10 000 kr, resten (for 2014 ca. 17 500 
kr)  går til deling mellom veterinærane, alternativt til den som fører vaktlister m.m.  
Med fråtrekk for stimuleringstilskotet og veterinærane sin del av 
administrasjonstilskotet, kan då kommunane sitt direkte bidrag setjast til 300 000 kr. 
Alle kommunane med unntak for Sande får då redusert sine utgifter til 
veterinætenesta.  Historiske og andre grunnar for Ulstein sin del no på 37 %, er etter 
mitt syn ikkje gangbare lenger. 
 
Eit driftstilskot med slik grunngjeving som er vist, bør vare i minst 5 år for å gi 
tryggleik og føreseielege vilkår for dei som driv tenesta.  Tilskotet kan justerast kvart 
år i tråd med endring i konsumprisindeksen. 
 
Konsekvensar for folkehelse: 
 
Konsekvensar for beredskap: 
 
Konsekvensar for drift: 
 
 
 
Fosnavåg, 01.08.2014 
 
 
 
Erlend Krumsvik  
Rådmann  
 
Sakshandsamar: Einar Vik Aarset, rådmann i Ulstein kommune 
 
 
 
 



Kommuneveterinær
John Osnes
Støyleråsa 28
6065 Ulsteinvik Ulsteinvik 25.01.2014

Hareid kommune v/ ordførar og rådmann
Herøy kommune v/ ordførar og rådmann
Sande kommune v/ ordførar og rådmann
Ulstein kommune v/ ordførar, rådmann, kommuneoverlege, økonomikontor.

OPPSEIING AV KOMMUNEVETERINÆRSTILLINGA I HAREID, HERØY, SANDE
OG ULSTEIN / NOTAT OM STILLINGA.

Eg fyller 67 år i april og har bestemt meg for å ta pensjon. Etter dei nye
pensjonsreglane er det noko som heiter levealdersjustering; dvs at ettersom eg er
føddi 1947, må eg arbeide i 4 månader lenger enn fylte 67 år for å få full pensjon.
Pensjonen blir rekna frå månaden etter at ein fyller år. Eg må såleis stå i stillinga ut
august 2014. Eg seier såleis opp kommuneveterinærstillinga og tek ut pensjon frå 1.
september 2014.

LITT HISTORIKK
Fram til år 1900 var det berre 1 veterinær i Møre og Romsdal fylke; eller Romsdals
amt som det heitte den gongen. Det var amtsdyrlegen MC. Like etter
århundreskiftet vart det gjort vedtak om å opprette 12 distriktveterinærstillingar i
amtet. Distriktveterinærstillinga i vår region vart oppretta i 1914, men p.g.a. mangel
på veterinærar vart ingen tilsett i stillinga. Den første som vart tilsett i stillinga,var ein
dansk veterinær som heitte Schouenborg. Han var her ein kort periode, og reiste så
til Bornholm. Seinare vart han byveterinær i Københamn. 11926 vart Jan Leite frå
Ålesund tilsett som distriktveterinær. Han sto i stillinga i 41 år til 1967.1 1967 tok
Gunnar Waldal Eide til som distriktveterinær. 11979 var Eide sliten av å gå eindelt
vakt som veterinær, og han gjekk i bresjen for å få oppretta ei
kommuneveterinærstilling. Stillinga vart oppretta, og underteikna vart tilsett som
kommuneveterinær. Distriktveterinær Eide slutta i 1984 og flytta til Bergen, då han
vart tilsett som fylkesveterinær i Hordalandog Sogn og Fjordane. Veterinær Lars
Omenås vart tilsett som distriktveterinær, og sto i stillinga fram til 2004, då
Mattilsynet vart oppretta og distriktveterinærane vart lagt under denne etaten. I 2005
tok Henriette Wiik Larsen til som privatpraktiserande veterinær ved
Veterinærkontoret, og i 2013 tok Maria Hjørungdal Bigset til som privatpraktiserande
veterinær ved Veterinærkontoret.

KOMMUNEVETERINÆRSTILLINGA
Stillinga som kommuneveterinær vart som nemnt oppretta 11979, og var eit
samarbeid mellom kommunane Hareid og Ulstein. Ettersom kommuneveterinæren
også hadde praksis i Herøy og Sande, vart det i 1984 teke opp forhandlingar med
desse kommunane for å få dei med i kommuneveterinærordninga. Det vart oppnådd
semje i desse forhandlingane; både om lønsplassering og fordeling av utgiftene.

Utgiftene vart fordelte på fylgjande måte: Hareid 25%, Herøy 25%, Sande
12,5%, og Ulstein 37,5%. Nyordninga skulle gjelde frå 01.01.1985. Den prosentvise
fordelinga vart grunngjeven med at den gongen låg fastlandsdelen av Sande og
øyane i Sande under Vanylven veterinærdistrikt. Seinare vart grensene for
veterinærdistriktet endra, slik at dei i dag samsvarar med kommunegrensene
som kommuneveterinæren arbeider i, men utan at stillingsprosenten som Sande
betalar, vart auka. At Ulstein måtte ta på seg den største stillingsprosenten, vart
grunngjeven med at kommuneveterinæren var busett i Ulstein og denne kommunen
fekk skattepengane.

UNORMERT STILLING
Det vart oppretta mange kommuneveterinærstillingar rundt om i Noreg på 1970 - og
1980-talet; særleg på Vestlandet og i Nord Noreg. På det meste var det omlag 150
slike stillingar i landet. Men ettersom dette er unormerte stillingar og ikkje lovpålagde
stillingar for kommunane, har talet på kommuneveterinærstillingar gått kraftig ned
p.g.a. dårlegare kommuneøkonomi. I dag er det berre mellom 20-30 slike stillingar
att. Stillingane har blitt nedlagde i samband med at kommuneveterinæren har slutta
eller har gått av med pensjon. Det har ved fleire høve også vore på tale å legge ned
kommuneveterinærstillinga i Hareid, Herøy, Sande og Ulstein, utan at det har blitt ein
realitet.

SITUASJONEN PÅ SUNNMØRE
Det kan vere av interesse å opplyse om situasjonen elles på Sunnmøre.
Kommunane Hareid, Herøy, Sande og Ulstein har felles kommuneveterinær, som er
løna i det kommunale lønsregulativet. Kommuneveterinærstillinga i Vanylven vart
lagd ned i 2004 då kommuneveterinæren slutta. I dag betalar Vanylven eit
driftstilskot til dei to privatpraktiserande veterinærane med 100.000 kroner til kvar.
Kommuneveterinærstillinga i Volda og Ørsta vart lagd ned for ein del år sidan. I dag
betalar Volda og Ørsta eit driftstilskot til dei 3 privatpraktiserande veterinærane med
105.000 kroner til kvar. I Stranda og Sykkylven vart kommuneveterinærstillinga lagt
ned for eit par år sidan då kommuneveterinæren gjekk av med pensjon. Stranda og
Sykkylven kommuner betalar i dag eit driftstilskot på 200.000 til kvar av dei 2
privatpraktiserande veterinærane. Nordal kommune har kommuneveterinær som blir
løna i det kommunale regulativ omlag som i Hareid, Herøy, Sande og Ulstein. På
Nordre Sunnmøre er det ingen av kommunane som har kommuneveterinær eller
som gir driftstilskot.

KOSTNADEN MED KOMMUNEVETERINÆRSTILLINGA
Stillinga er plassert i stillingskode 719600 i det kommunale lønsregulativ. Dette
tilsvarar ei bruttoløn på pr. dato på 350.700 kroner. Den totale kostnaden med
kommuneveterinærstillinga var i 2012 (siste rekneskapsår) 540.000. Dette inkluderer
løn, pensjonsutgifter, arbeidsgivaravgift, husleige og kontorutgifter. Dette gir
fylgjande fordeling av utgiftene mellom kommunane: Hareid 136.000, Herøy
136.000, Sande 68.000 og Ulstein 200.000. Ulstein kommune har i alle år
vederlagsfritt stått for budsjettarbeidet med stillinga, føring av rekneskapen,
lønsutbetalingane m.m.

KONTOR TIL KOMMUNEVETERINÆREN
Heilt sidan kommuneveterinærstillinga vart oppretta i 1979, har leigearealet till
kontorhald vore på 40 rutemeter. Den første tida var kontoret på brannstasjonen i
Ulsteinvik. Seinare i Forretningsgarden i Ulsteinvik. Då Ulstein kommunale everk
(Ulstein Energi) bygde nybygg i Saunesmarka, vart kommuneveterinæren leigetakar.
Seinare vart Tussa eigar av bygget, og enno seinare vart bygget selt til Rome AS. I
samband med at bygget i Saunesmarka vart ombygd og utleigd til
Kongsberggruppen, vart kommuneveterinæren oppsagd og måtte flytte ut. Siste året
har kommuneveterinæren hatt kontor i den nybygde smådyrklinikken i Saunesmarka.
Leigekontrakta er inngått mellom Ulstein eigedomselskap og La-Te Eigedom DA,
Kontrakta har ei oppseiingstid på 6 månader.

VAKTORDNING / VAKT UTANOM ORDINÆR ARBEIDST1D
Fram til 2005 , i 26 år, gjekk kommuneveterinæren 2-delt vakt. 12005 vart vakta 3-
delt, og frå 2013 vart vakta 4-delt. Ved 2 høve etter år 2000 har veterinærane gått til
streik p.g.a. misnøye med vaktbetalinga. Det er staten som hadde ansvaret for
veterinærvaktene og betaling for desse. Frå 01.01. 2008 vart ansvaret for
veterinærvaktene overført frå staten til kommunane, men slik at staten refunderer
100% av kostnaden med vaktene til kommunane. Tidlegare forhandla Den Norske
Veterinærforening og staten om fastsetting av betaling for vaktene. Frå 2008 vart
Kommunenes sentralforbund (KS) forhandlingspart. ! 2013 gjorde KS vedtak om at
veterinærvaktene i kvart vaktrområde skulle ut på tilbod. Vårt vaktområde omfattar
kommunane Hareid, Herøy, Sande og Ulstein. Det vart skrive kontrakt med 4
veterinærar om veterinærvakt i vårt vaktområde. Dei 4 veterinærane er : Henriette
Wiik Larsen, Maria Hjørungdal Bigset, Lars Omenås og John Osnes. Ei
veterinærvakt gjeld på kvardagar frå 16.00 på ettermiddag til 08.00 morgonen etter,
laurdag og søndag, helgedagar og off. høgtidsdagar. Vaktene gjeld både for husdyr
og kjæledyr. Det er omlag 120 vaktområde i Noreg. Kvart vaktområde blir tilført
omlag 600.000 kroner årleg frå staten. Med 4-delt vakt gir dette ei godtgjering på
150.000 kroner pr. veterinær som er med i vakta. Ulstein kommune administrerer
veterinærvakta i vårt område; oppsetting av vaktlister og utbetaling av
vaktgodtgjerdsle.

STIMULERINGSTILTAK
Samstundes med at veterinærvakta vart overført frå staten til kommunane, vart det
også gjort vedtak om at det skulle ytast stimuleringstiltak til vaktområde med lite
dyretal og dåleg inntjeningsevne for veterinærane. Kommunane må søkje om
stimuleringstiltak, og i vårt vaktområde er det Ulstein kommune som har gjort dette
arbeidet i samarbeid med veterinærane. Vårt vaktdistrikt har årleg fått tildelt 80.000
kroner i stimuleringstiltak. Grunngjevinga frå staten for å gi vårt vaktområde denne
stønaden, er at vi har praksisen på øyane i Sande kommune med lange ferjereiser,
bruk av skyssbåt og stort tidsforbruk. Dei 80.000 kronene har blitt fordelt på fylgjande
vis: 40.000 har gått til den privatpraktiserande veterinæren Henriette Wiik Larsen, og
40.000 har gått til kommunane for å styrke kommuneveterinærbudsjettet. Dersom
kommuneveterinærstillinga skulle bli lagd ned, bør stimuleringspengane delast med
40.00 på kvar av dei to privatpraktiserande veterinærane.

UTVIKLINGA I VETERINÆRPRAKSISEN
Det har vore ei stor endring i veterinærpraksisen på dei 35 åra sidan eg tok til som
kommuneveterinær. I 1979 var det husdyr på mest kvart einaste bruk i heile
distriktet, og veterinærpraksisen var nær 100% husdyrpraksis. Dette har endra seg
dramatisk. Distriktveterinær Gunnar Waldal Eide og underteikna starta ein liten
smådyrpraksis i kjellaren til Eide sitt bustadhus på Hofsethaugen i 1980. Opningstida
var 2 timar kvar mandagskveld. Seinare har trenden berre forsterka seg: Mindre og
mindre husdyrpraksis og meir og meir smådyrpraksis. Særleg dei siste åra har
mange bønder avvikla husdyrbruket. Det ser ut som bondeyrket med lite inntjening,
lite fritid og lange arbeidsdagar blir taparen i vår oljeøkonomi. Samstundes som
husdyrpraksisen har gått krafitg ned, har smådyrpraksisen gått kraftig opp.
Veterinærane opna såleis i fjor ein ny og moderne smådyrklinikk i Saunesmarka i
Ulsteinvik. Utan auken i smådyrpraksisen hadde det ikkje vore innteksgrunnlag for
veterinærane. Dette er også med til å sikre ei forsvarleg vaktordning både for husdyr
og kjæledyr.

MOGELEGE VEGVAL
Slik eg ser situasjonen no, har kommunane 3 mogelege val. Ein kan lyse ut
kommuneveterinærstillinga på nytt. Då meiner eg stillinga bør delast i 2
stillingsheimlar, slik at dei to privatpraktiserande veterinærane får kvar si stilling. Ein
kan la vere å lyse ut kommuneveterinærstillinga på nytt. Då er i praksis stillinga
nedlagt. Det ein då må passe på, er at Ulstein eigedomselskap seier opp
leigekontrakta for kontorlokala til kommuneveterinæren med La-Te Eigedom DA
innan 1.mars.

Det andre ein kan gjere, er å opprette driftstilskot til dei to privatpraktiserande
veterinærane. Då er ein på line med dei andre kommunane sør om Storfjorden.

Det tredje alternativet er å ikkje yte økonomisk stønad til veterinærane i det heile. Då
er ein på line med kommunane på nordre Sunnmøre.

Det er klart at økonomisk stønad til veterinærane i ei eller anna form, vil vere med på
å sikre stabil veterinærdekning i Hareid, Herøy, Sande og Ulstein også i framtida.

Dei 4 samarbeidande kommunane bør diskutere desse spørsmåla snarast råd.

SLUTTKOMMENTAR.
Avslutningsvis vil eg takke kommunane Hareid, Herøy, Sande og Ulstein for godt
samarbeid gjennom 35 år. Særleg vil eg takke Ulstein kommune som har hatt
arbeidsgivaransvaret for stillinga mi. Det har vore 35 år med lange vakter, mykje
kveldsarbeid, nattearbeid og helgearbeid. Det har vore mange både dramatiske og
humoristiske episodar, men arbeidet har aldri vore kjedeleg. Kan hende er eg pr.
dags dato den som er best kjend på Ytre Søre både når det gjeld dyr, folk og natur.

Beste helsing

John Osnes



Veterinær Henriette Wiik Larsen AS

Vikemyra 6

6065 Ulsteinvik

E-post: henriette.wiik.larsen@gmail.com

Mobil: 91320593

Org.nr: 912179427

Hareid, Herøy, Sande og Ulstein kommunar 

v/Ulstein Kommune 

Pb 143

6067 Ulsteinvik

Ulsteinvik, 28/5-14

Søknad om veterinært driftstilskot frå kommunane Hareid, Herøy, Sande og Ulstein.

Refererer til møte 21/5-14 ved Helsestasjonen, Reiten mellom veterinærane og kommunen ang 
oppseiing av kommuneveterinærstillinga og diskusjon av framtidige løysingar. 

Ut ifrå møtet vart det oppfatta at den ordinære kommuneveterinærstillinga lite truleg vert 
vidareført. På bakgrunn av dette søkjast det om driftstilskot for drifta av veterinærpraksisen i 
kommunane Hareid, Herøy, Sande og Ulstein. 

Bakgrunn for søknad om driftstilskot:

1. Produksjonspraksisen har hatt ein tydeleg nedgang dei siste åra, og det vert stadig mindre å 
gjere for den som køyrer stordyrpraksis. Det er ikkje uvanleg at det er 1-2 besøk pr dag. 
Dagpraksisen vert då meir og rekne som ei uløna vaktteneste fram til den betalte vakta tek 
over frå kl 16. Dette hindrar oss også ifrå å sette opp avtaler med garantert inntekt. 

2. Dårlegare inntektsgrunnlag for stordypraksis med auka kostnader til t.d. bil og drivstoff. 
Færre turar pr køyrerunde gir mindre inntekt pr køyrt km og pr time. Dette kan ikkje hentast 
inn att på honoraret, då vi opererer med flat takst overfor bøndene. 

3. Eit godt tilbod til kjæledyreigarane i kommunane betyr mykje for innbyggjarane.  Vi prøver å 
etterkomme den auka marknaden på smådyrpraksisen ved å bygge ein ny og moderne 
veterinærklinikk i Saunesmarka med mogelegheiter for utviding av tilbodet på sikt. Med auka 
husleige og lønnskostnader til tilsette, har dette blitt mykje meir kostnadsdrivande enn 
tidlegare. Vi har i tillegg investert i moderne utstyr som vi meiner er naudsynt å ha 
tilgjengeleg for å betre diagnostikkmogelegheitene for smådyr, t. d. digitalt røntgenapparat. 

4. Den auka marknaden krever også kontinuerleg kompetanseheving, noko som også kostar 
mykje. 

5. Auka kostnader til medisiner og utstyr/materiell. 



Kommunane plikter og sørgje for å ha tilbod om veterinærtenester for innbyggjarane (viser til lov om 
veterinærer og annet dyrehelsepersonell, kapittel 1, §3a Kommunens ansvar). På bakgrunn av det 
overnevnde ser vi på det som ei føremon for stabiliteten av veterinærpraksisen at vi får stønad frå 
kommunane i form av eit driftstilskot. Nyrekruttering er ei utfordring i denne bransjen, særleg i 
distrikta, og denne stønaden har også betydning i samband med dette. 

Slik det er no har vi vakttilskot frå kl 16 til kl 08, men ikkje på dagtid mellom kl 08 og 16. I tillegg er 
der eit administrasjonstilskot til den som fører vaktlistene (på totalt om lag  kr 40 000, der 10 000 av 
desse går til Ulstein kommune), og eit stimuleringstilskot på om lag kr 80 000 utbetalt på bakgrunn 
av dårleg kommunikasjon og stort tidsbruk til øyane i Sande kommune. 

Vi søkjer om eit tilskot som bør liggje fast ikkje mindre enn 5 år. Dette pga indeksregulering (f.eks 
etter endring i konsumprisindeksen). Tilskotet vil verte fordelt likt på dei veterinærane som til daglig 
jobbar ved Veterinærkontoret i Ulsteinvik.

Ettersender reknskap for 2013. 

Med helsing

Henriette Wiik Larsen Maria Hjørungdal Bigset











 

 
Assisterande rådmann 

 Kommunestyret 28.08.2014 
 
 
 
HANDLINGSPLAN FOR NÆRINGSRETTA UTVIKLINGSTILTAK 2015. 
KOMPENSASJON FOR ARBEIDSGJEVARAVGIFT.     
 
 
Tilråding frå rådmannen: 
 
Kommunestyret vedtek handlingsplanen for næringsretta utviklingstiltak 2015, 
kompensasjon for auka arbeidsgjevaravgift i samsvar med vedtak i styret i Herøy 
Næringsforum 26.06.2014. 
 
 
 
 

Særutskrift: 
 

- Møre og Romsdal fylkeskommune, Fylkeshuset, 6404 Molde 
- Herøy Næringsforum 
- Assisterande rådmann 

Vedlegg: 
 

- Lokal handlingsplan Herøy 2015 – næringsretta midlar til regional utvikling. 
 
Saksopplysningar: 
I samband med omlegginga av ordninga med differensiert arbeidsgjevaravgift 
gjennom handheving av EØS-avtalen, innførte staten ordning for kompensasjon for 
auka arbeidsgjevaravgift for kommunar og næringslivet som vart råka av endringa 
frå 2004. 
 
Frå og med 2007 er kriteriet for utrekning av arbeidsgjevaravgifta endra ved at 
avgiftsfordelen følgjer lokaliseringa til verksemda og ikkje arbeidstakar si 
bustadadresse 
 
Kommunane får kompensert for auken gjennom rammeoverføringa i 
inntektssystemet. For næringslivet vert det avsett ei ramme kvart år i statsbudsjettet. 
Kompensasjon vart gjeve for åra 2004 – 2013 og er forlenga til 2020. I perioden 
2004-2013 har det vorte kompensert krone for krone. Etter dette skulle Herøy 
kommune fått 46,97 mill. kroner i 2015, men får 38.040.000 kroner. Kva kommunen 
får framover til 2020 vil vere avhengig av ramma i statsbudsjettet. 
 
Midlane skal forvaltast i tråd med EØS-avtalen sine vilkår for offentleg støtte. 
Næringslivet skal ha påverknad på disponeringa av midlane. 
 
Prioriteringa skal i prinsippet liggje innanfor sentrale føringar og strategiar i 
kommuneplan, fylkesplan og regionalt utviklingsprogram. 
 
KRD har utforma følgjande målsetting for bruken av særskilde midlar til distrikts- og 
regionalpolitikk: 
 
1. Verdiskaping: Auka verdiskaping, sysselsetting og internasjonalt 
konkurransedyktig næringsliv gjennom næringsutvikling, innovasjon og 
entreprenørskap. Satsing på lokale og regionale næringsmiljø og 
innovasjonssystem, auka innovasjonsevne og –takt i etablerte verksemder, samt 
auke i omfanget i lønsame nyetableringar. 
 
2. Rammevilkår: Gode lokale og regionale rammevilkår for næringsliv og 
innbyggjarar. Styrking av fysisk infrastruktur og reduksjon i avstandsulempene i 
område med få innbyggjarar og små marknader, samt styrking av grunnlaget for 
kompetanseheving for innbyggjarar og i samfunns- og arbeidsliv. 
 
3. Attraktivitet: Utvikle attraktive regionar og sentra for innbyggjarar og næringsliv. 
Sikring av god tilgang til grunnleggjande lokale tenester i område med få 
innbyggjarar og små marknader. Satsing på stadsutvikling av mindre sentra og 
små og mellomstore byar, for å gjere dei meir aktuelle som bustad og for 
bedrifts-lokalisering. 
 
Herøy har fått tildelt følgjande rammer for kompensasjon av arbeidsgjevaravgift: 

Av samla ramme i perioden, er ein del tildelt enkelttiltak/prosjekt, og resten har vore 
avsett på fond til særskilte formål som er under realisering.  
 
Når det gjeld sjølve handlingsplanen for 2015, er det avsett 35.000.000 kr til uteareal 
kulturhus/Sunnmørsbadet, flytebrygger, uteareal hotell/konserthus/simulator, 
sentrumsutvikling Fosnavåg, 800.000 kr til kultur, 1.000.000 kr til marknadsføring og 
kompetanseutvikling, 500.000 kr til forvaltningsavsetning og 740.000 kr til 
kommunalt næringsfond. 
 
Handlingsplan 2015 for Herøy er forankra i RDA- utvalgsmøte med dei største 
bidragsytarane tilstade og deretter vedtatt i styremøte i Herøy Næringsforum 26.juni 
2014. 
 
Styret for Herøy Næringsforum har handsama handlingsplanen for 2015 på 
rammenivå. Det kan skape noko forvirring at ramma for 2014 er disponert i lokal 
handlingsplan for 2015. Det er fordi utbetalinga skjer i 2015. 
 
Når handlingsplanen er godkjend, kan enkeltsøknadene handsamast. 
 
I K-sak 121/10 vart det vedteke slik endra forvaltning av kompensasjonsmidlane: 
 
”1. Formannskapet får mynde til å gjere vedtak i enkeltsøknad om tilskot frå 
RDA- midlane i tråd med lokal handlingsplan, retningslinene for RDA-midlane, 
tildelingsbrevet frå fylkeskommunen og innstilling frå styret i Herøy 
Næringsforum. 
2. Kommunal klagenemnd avgjer klager på vedtak gjort i formannskapet i 
enkeltsøknader om tilskot frå RDA- midlane. 
3. Kommunestyret sluttar seg til dei 12 punkta i prosedyre for forvaltning av 
RDA- midlane slik det går fram her: 

|1. Utkast til handlingsplan vert utarbeidd av Herøy Næringsforum. 
2. Utkast til handlingsplan vert lagt ut til offentleg høyring i 14 dagar ved 
annonsering i Vestlandsnytt, nettsida til Herøy kommune, nettsida til Herøy 
Næringsforum og ved at handlingsplanen vert lagt ut i servicetorget på 
Herøy rådhus. 
3. Utkastet til handlingsplan vert etter høyringsfristen lagt fram for styret i 
Herøy Næringsforum med eventuell innspel frå den offentlege høyringa. 
4. Innstillinga frå styret i Herøy Næringsforum vert lagt fram for 
formannskapet og kommunestyret til behandling. 

År Midlar 

2004 Kr 3 863 000 

2005 Kr 5 844 000 

2006 Kr 8 774 000 

2007 Kr 9 950 000 

2008 Kr 18 100 000 

2009 Kr 28 800 000 

2010 Kr 32 732 687 

2011 Kr 32 760 000 

2012 Kr 33 050 000 

2013 Kr 41 580 000 

2014 Kr 38 040 000 

5. Etter behandling i kommunestyret vert handlingsplanen innsend til 
regional og næringsavdelinga i fylkeskommunen. 
6. Når handlingsplanen er sluttbehandla i fylkeskommunen, vert det lagt til 
rette for behandling av enkeltsøknader i samsvar med retningslinene for 
RDAmidlane og lokal handlingsplan. 
7. Det skal utarbeidast søknadsskjema der nødvendige opplysingar om 
søkjar/søknad er med. 
8. Søknadene skal sendast Herøy kommune. 
9. Søknadene vert oversendt Herøy Næringsforum som kjem med innstilling 
tilvedtak. 
10. Når innstilling til vedtak frå styret i Herøy Næringsforum ligg føre, vert 
søknadene lagt fram for formannskapet til endeleg vedtak. 
11. Vedtak i formannskapet kan påklagast til den kommunale klagenemnda. 
12. Ein søknad som er innvilga, skal stadfestast med tilskotsbrev som 
følgjer normalkrava for kva eit tilskotsbrev skal innhalde.” 

 
I samband med ny politisk struktur var behandlinga av enkeltsøknader overført frå 
formannskapet til komite for næring, kultur og idrett. Herøy Næringsforum har 
oppretta eit RDA- utval som skal sikre at dei største bidragsytarane skal kome med 
innspel før styret kjem med si innstilling. 
 
Vurdering og konklusjon: 
Prosessen med handlingsplanen fram til handsaminga i komite for næring, kultur og 
idrett og kommunestyret vert ivaretatt av Herøy Næringsforum. 
 
Planen har vore lagt fram for dei største aktørane i næringslivet som er råka av 
avgiftsomlegginga, slik sentrale styresmakter krev. 
 
Det vert synt til vedlagde handlingsplan for 2015. Rådmannen rår til at 
handlingsplanen vert vedteken. 
 
 
 
 
 
Fosnavåg, 06.08.2014 
 
 
Erlend Krumsvik Olaus-Jon Kopperstad 
 
 
 
 













 

 
Assisterande rådmann 

SØKNAD OM RDA- MIDLAR. HEID TURLØYPE. 3. BYGGESTEG.     
 
 
Tilråding frå rådmannen: 
 
Komite for næring kultur og idrett løyver eit tilskot på kr 220.000 frå RDA midlane til 
Bergsøy IL til delfinansiering av Heid tursti, 3. byggesteg, i samsvar med søknad og 
prosjektskildring, ref. mål 1.b og 3.b i handlingsplanen. 
 
Betaling skal alltid skje etterskotsvis mot godkjend rapport og rekneskap. Det kan 
gjerast delutbetalingar til påløpne utgifter med inntil 75% av tilskotet. Sluttutbetaling 
vert utbetalt når prosjektet er avslutta og vilkåra er oppfylt med revisorgodkjend 
rekneskap. 
 
Søkjaren må sjølv kontrollere at utbetalt beløp er korrekt. Feil i utbetalt beløp vil bli 
trekt eller etterbetalt. 
 
Tilsagnet gjeld fram til 31.12.2015. Dersom prosjektet ikkje er ferdig og gjennomført 
og tilskotet ikkje utbetalt innan denne datoen går tilskotet attende til det kommunale 
næringsfondet. 
 
Krav til dokumentasjon/rekneskap/rapportering 
Det skal førast spesifisert regnskap for prosjektet. Rekneskapen skal vere sett opp 
på ein slik måte at ein kan samanlikne med kostnadsoverslaget som er lagt til grunn 
for tilsagnet. Søkjaren pliktar å ta vare på rekneskapsdata og faktisk opplysingar. 
 
Kontroll 
Fylkesrevisjonen eller kommunerevisjonen kan føre kontroll med at midlane er nytta 

i samsvar med regelverket. 
 
Feil bruk av midlane 
Midlane skal nyttast i tråd med søknaden. Bruk av midlane i strid med 
retningslinene/handlingsplan vil medføre inndraging av tilsagnet og eventuelt 
tilbakebetaling 
 
Etter retningslinene for bruk og forvaltning av RDA-midlane  og etter 
forvaltningslova § 28, kan vedtaket påklagast til særskild klagenemnd. Eventuell 
klage skal sendast Herøy kommune, Postboks 274, 6099 Fosnavåg, og klaga skal 
ligge føre seinast 3 veker etter at søkjaren er gjort kjend med vedtaket i saka. 
 
 
 
 
 
 
 
 

 

 

 
 
 
 
 
 
 
 
Særutskrift: 
 

- Assisterande rådmann 
- Folkehelsekoordinator 
- Herøy Næringsforum 

Vedlegg: 
 

- Kostnadsoverslag med kart. 
 
 
Saksopplysningar: 
 
Styret i Herøy Næringsforum har kome med slik innstilling i møte 06.06.2014: 
 
«Styret i Herøy Næringsforum innstiller kr.220.000,- til delfinansiering av byggetrinn 
3 av Heid tursti (ref. mål 1.b og 3.b i handlingsplanen).» 
 
Vurdering og konklusjon: 
 
Eg kjem med tilråding i samsvar med innstillinga frå styret i Herøy Næringsforum. 
 
Fosnavåg, 07.08.2014 
 
 
Erlend Krumsvik Olaus-Jon Kopperstad 
 
 
 
 







 

 
Assisterande rådmann 

SØKNAD OM RDA- MIDLAR. TURSTI URA TIL TVERRFJELLET.     
 
 
Tilråding frå rådmannen: 
 
Komite for næring, kultur og idrett løyver eit tilskot på kr 380.000 frå RDA midlane til 
Bergsøy IL til tursti frå Ura til Tverrfjellet, i samsvar med søknad og prosjektskildring, 
ref. mål 1.b og 3.b i handlingsplanen. 
 
Herøy kommune vil vere med som prosjektgjennomførar/utbyggar dersom det er 
mva fordeler knytta til dette. 
 
Betaling skal alltid skje etterskotsvis mot godkjend rapport og rekneskap. Det kan 
gjerast delutbetalingar til påløpne utgifter med inntil 75% av tilskotet. Sluttutbetaling 
vert utbetalt når prosjektet er avslutta og vilkåra er oppfylt med revisorgodkjend 
rekneskap. 
 
Søkjaren må sjølv kontrollere at utbetalt beløp er korrekt. Feil i utbetalt beløp vil bli 
trekt eller etterbetalt. 
 
Tilsagnet gjeld fram til 31.12.2015. Dersom prosjektet ikkje er ferdig og gjennomført 
og tilskotet ikkje utbetalt innan denne datoen går tilskotet attende til det kommunale 
næringsfondet. 
 
Krav til dokumentasjon/rekneskap/rapportering 
Det skal førast spesifisert regnskap for prosjektet. Rekneskapen skal vere sett opp 
på ein slik måte at ein kan samanlikne med kostnadsoverslaget som er lagt til grunn 
for tilsagnet. Søkjaren pliktar å ta vare på rekneskapsdata og faktisk opplysingar. 

Kontroll 
Fylkesrevisjonen eller kommunerevisjonen kan føre kontroll med at midlane er nytta 
i samsvar med regelverket. 
 
Feil bruk av midlane 
Midlane skal nyttast i tråd med søknaden. Bruk av midlane i strid med 
retningslinene/handlingsplan vil medføre inndraging av tilsagnet og eventuelt 
tilbakebetaling 
 
Etter retningslinene for bruk og forvaltning av RDA-midlane  og etter 
forvaltningslova § 28, kan vedtaket påklagast til særskild klagenemnd. Eventuell 
klage skal sendast Herøy kommune, Postboks 274, 6099 Fosnavåg, og klaga skal 
ligge føre seinast 3 veker etter at søkjaren er gjort kjend med vedtaket i saka. 
 
 
 
 
 
 
 
 

 

 

 
 
 
 
 
 
 
 
Særutskrift: 
 

- Assisterande rådmann 
- Folkehelsekoordinator 
- Nørvåg og Vågsholmen velforeining/Fosnavågaren v/Nils Chr. Nørvåg 

Vedlegg: 
 

- Søknad datert 31.10.2013. 
 
Saksopplysningar: 
 
Styret i Herøy Næringsforum kom med slik innstilling i møtet 6. juni 2014: 
 
«Styret i Herøy Næringsforum innstiller kr.380.000,- til finansiering av tursti frå ura til 
tverrfjellet. Prosjektet inkluderer belysning av stien. (ref. mål 1.b og 3.b i 
handlingsplanen) 
  
HNF administrasjonen anbefaler at Herøy kommune er med som 
prosjektgjennomfører/utbygger i begge desse prosjekta dersom det er mva fordeler 
knyttet til det. Styret var positiv til dette, og Geir Idar tek det vidare til Herøy 
kommune.» 
 
Vurdering og konklusjon: 
 
Eg kjem med tilråding i samsvar med innstillinga frå styret i Herøy Næringsforum. 
 
Fosnavåg, 08.08.2014 
 
 
Erlend Krumsvik Olaus-Jon Kopperstad 
 
 
 
 









 

 
Assisterande rådmann 

SØKNAD OM RDA. MIDLAR. FOSNAVÅG ROCK.     
 
 
Tilråding frå rådmannen: 
 
Komite for næring, kultur og idrett løyver eit tilskot på kr 100.000 frå RDA- midlane til 
marknadsføring av visitfosnavaag.no i forkant og under Fosnavåg Rock 2014. 
 
Prosjektet gjer HNF til sponsor av Fosnavåg Rock og dekkjer 
marknadsføringskostnader på inntil kr.100.000,- til rockefestivalen. ”Motytinga” er at 
visitfosnavaag vert profilert i annonsering, på webside, sosiale medier, Cashless 
kortet, plakatar og er godt synleg før og under arrangement, ref. mål 1.b og 1.c, 2.a 
og 2.c. 
 
Betaling skal alltid skje etterskotsvis mot godkjend rapport og rekneskap. Det kan 
gjerast delutbetalingar til påløpne utgifter med inntil 75% av tilskotet. Sluttutbetaling 
vert utbetalt når prosjektet er avslutta og vilkåra er oppfylt med revisorgodkjend 
rekneskap. 
 
Søkjaren må sjølv kontrollere at utbetalt beløp er korrekt. Feil i utbetalt beløp vil bli 
trekt eller etterbetalt. 
 
Tilsagnet gjeld fram til 31.12.2015. Dersom prosjektet ikkje er ferdig og gjennomført 
og tilskotet ikkje utbetalt innan denne datoen går tilskotet attende til det kommunale 
næringsfondet. 
 
Krav til dokumentasjon/rekneskap/rapportering 
Det skal førast spesifisert regnskap for prosjektet. Rekneskapen skal vere sett opp 

på ein slik måte at ein kan samanlikne med kostnadsoverslaget som er lagt til grunn 
for tilsagnet. Søkjaren pliktar å ta vare på rekneskapsdata og faktisk opplysingar. 
 
Kontroll 
Fylkesrevisjonen eller kommunerevisjonen kan føre kontroll med at midlane er nytta 
i samsvar med regelverket. 
 
Feil bruk av midlane 
Midlane skal nyttast i tråd med søknaden. Bruk av midlane i strid med 
retningslinene/handlingsplan vil medføre inndraging av tilsagnet og eventuelt 
tilbakebetaling 
 
Etter retningslinene for bruk og forvaltning av RDA-midlane  og etter 
forvaltningslova § 28, kan vedtaket påklagast til særskild klagenemnd. Eventuell 
klage skal sendast Herøy kommune, Postboks 274, 6099 Fosnavåg, og klaga skal 
ligge føre seinast 3 veker etter at søkjaren er gjort kjend med vedtaket i saka. 
 
 
 
 
 
 
 

 

 

 
 
 
 
 
 
 
 
Særutskrift: 
 

- Assisterande rådmann 
- Herøy Nærinsgforum v/Geir Idar Kvalsvik 
- Fosnavåg Rock AS, Grusholvegen 6, 6091 Fosnavåg 

Vedlegg: 
 

- Søknad 
 
Saksopplysningar: 

 
Styret i Herøy Næringsforum kom med slik innstilling i møtet 6. juni 2014: 
 
«Styret i Herøy Næringsforum innstiller kr. 100.000,- til markedsføring av 
visitfosnavaag.no i forkant og under Fosnavåg Rock 2014. 
Prosjektet gjør HNF gjennom sin merkevare visitfosnavaag til sponsor av Fosnavåg Rock 
og dekker markedskostnader på inntil kr.100.000,- til rockefestivalen. ”Motytelsen” er at 
visitfosnavaag profileres i annonsering,  på webside, sosiale medier, Cashless kortet, 
plakater og er godt synlig før og under arrangement. 
ref. mål 1.b og 1.c, 2.a og 2.c.» 
 
Vurdering og konklusjon: 
 
Eg kjem med tilråding i samsvar med innstillinga frå styret i Herøy Næringsforum. 
 
Fosnavåg, 08.08.2014 
 
 
Erlend Krumsvik Olaus-Jon Kopperstad 
 
 
 
 







 

 

Servicetorget 
 

 

 

 

Mulevika 4H v/ Brita P Kvalsivkvik 
 
Leitevegen 16 
6098 NERLANDSØY 
 

 

DELEGERT VEDTAK 

  
 

Sakshandsamar: LU Saksnr. 2014/526 
Utvalssaksnr:   Arkiv: 223 
  Vedtaksdato: 05.08.2014 

                              

ENKELTVEDTAK – med klagerett i samsvar med forvaltningslova kap. 6 
 
 
 Svar på søknad om tilskot 2014     

 
 
 Søknaden vart handsama 18.08.14, i Komite for næring, kutur og idrett og det er 
gjort slik vedtak: 
 
Vedtak: 
 
 
 1. Mulevika 4H vert tildelt kr. 2.680,- til konto: 3910 44 10034 til drift  
     av laget.  
 
2. Tilskotet vert teke frå post: 14700.4011/231.  
 
 
Kulturmidla til born og unge er tildelt utifrå retningslinene og fordeligsnøkkel  
vedteke i F-sak 75/11.  
 
 
 
Dette vedtaket kan påklagast. Klagefristen er 3 veker. Klaga skal vere skriftleg og  
grunngjeven. Klaga sendast til Herøy kommune, pb 274, 6099 Fosnavåg 

Saksopplysningar:  
 
Det er innkome 15 søknadar om driftstilskot for born og unge. I budsjett for 2013 er  
det avsett kr. 60.000,- til dette føremålet. Laget legg fram oppmøteliste som syner at dei 
har 20 aktive medlemmar under 20 år og 2 aktive medlemmer over 20 år i 2013.  
 
Utrekning av tilskot til born og unge vert gjort på fyljande måte: Lag som driv reint barne- 
og ungdomsarbeid får ein grunnstønad med kr. 1000,- + kr. 80,- pr. aktiv medlem under 
20 år, halvt tilskot til medlemmar over 20 år. For å verte rekna som aktiv medlem må ein 
møte minimum 3 gonger pr. år.  
 
 
Vurdering og konklusjon:  
 

Innsendt søknad om driftstilskot inneheld alle naudsynte opplysningar og vert difor  
imøtekomen. 
 
 
 
 
Eileen Gjerde Lene Utseth 
       Sakshandsamar 
 
 

 

 

 



       

 
 
 

NOTAT    

Til: Komite for næring, kultur og idrett 

  
Frå: Servicetorget 
 

     
 
 
Saksnr Arkivkode  Dato 
2014/526  223          01.08.2014 

FORDELING AV KULTURMIDLAR 2014 
 
Vedlagt lister over fordeling av kulturmidlar, driftstilskot 2014  
 

- Barn og unge 
- Idrett 
- Song og musikk 

 
 
 
 
 
 
Med  helsing 
 
Lene Utseth 
 
 
 
 
 
 
 
 
 
 
 
 
 
 
 



 



 

 

Servicetorget 
 

 

 

 

Remøy Juniorlag 
v/ Bente Remøy 
 
Sævik 37 
6094 Leinøy 
 

 

DELEGERT VEDTAK 

  
 

Sakshandsamar: LU Saksnr. 2014/526 
Utvalssaksnr:   Arkiv: 223 
  Vedtaksdato: 05.08.2014 

                              

ENKELTVEDTAK – med klagerett i samsvar med forvaltningslova kap. 6 
 
 
 Svar på søknad om tilskot 2014     

 
Med heimel i Herøy kommune sitt delegasjonsreglement – ”Delegasjon til 
administrasjonen” § 3 pkt. 1, vedteke K-sak 91/02, og intern delegasjon frå 
rådmannen, vert det gjort slikt 
 
Vedtak: 
 
1. Remøy Juniorlag vert tildelt kr. 1.960,- til konto: 6566 05 13064 til drift  
     av laget.  
 
2. Tilskotet vert teke frå post: 14700.4011/231.  
 
 
Kulturmidla til born og unge er tildelt utifrå retningslinene og fordeligsnøkkel  
vedteke i F-sak 75/11.  
 
 
 
Dette vedtaket kan påklagast. Klagefristen er 3 veker. Klaga skal vere skriftleg og  
grunngjeven. Klaga sendast til Herøy kommune, pb 274, 6099 Fosnavåg 

Det er innkome 15 søknadar om driftstilskot for born og unge. I budsjett for 2013 er  
det avsett kr. 60.000,- til dette føremålet. Laget legg fram oppmøteliste som syner at dei 
har 12 aktive medlemmar under 20 år 2013.  
 
Utrekning av tilskot til born og unge vert gjort på fyljande måte: Lag som driv reint barne- 
og ungdomsarbeid får ein grunnstønad med kr. 1000,- + kr. 80,- pr. aktiv medlem under 
20 år, halvt tilskot til medlemmar over 20 år. For å verte rekna som aktiv medlem må ein 
møte minimum 3 gonger pr. år.  
 
 
Vurdering og konklusjon:  
 

Innsendt søknad om driftstilskot inneheld alle naudsynte opplysningar og vert difor  
imøtekomen. 
 
 
 
 
 
 
Eileen Gjerde Lene Utseth 
       Sakshandsamar 

